
Түсіндірме жазба 
 

Кіріспе 
 

2.1.1. Пəннің аннотациясы. Демократиялық институттар мен құндылықтар 
сыбайлас жемқорлықтың көріністерімен, сондай-ақ, одан туындайтын қоғамның 
тұрақты жəне қауіпсіз дамуына қатер төндіретін проблемалармен сыйыспайтыны 
даусыз. Тиісінше Қазақстанда іске асырылып жатқан демократиялық қайта 
құрулар сыбайлас жемқорлықтың барлық көріністеріне қарсы барлық 
деңгейлердегі күресте тиімді жұмыс істейтін жүйесіз мүмкін емес. Сыбайлас 
жемқорлықтың мемлекеттің бəсекеге қабілеттілігін едəуір төмендететіні, қоғамда 
демократиялық қайта құруларды жүзеге асыруды тежейтіні, елдің халықаралық 
беделіне көлеңке түсіретіні белгілі. Ең бастысы – адамдардың қоғамдық 
демократиялық негізіне деген сеніміне, заң мен əділдікке деген сеніміне, түптеп 
келгенде, билікке деген сеніміне сызат түсіретіні даусыз. Ұсынылып отырған 
пəннің негізгі өзектілігі де осында. 

2.1.2. Пəнді оқытудың мақсаты. Оқыту объектісі. Сыбайлас жемқорлыққа 
қарсы мəдениет жəне ІІО-дағы сыбайлас жемқорлыққа қарсы əрекет ету негіздері 
пəнінің пайда болуы, бекітілуі мен дамуы туралы курсанттардың бойында тұтас 
дүниетанымды, айқын да нақты қалыптастыру болып табылады. 

2.1.3. Пəнді оқытудың міндеттері: 
а)  Сыбайлас жемқорлыққа қарсы мəдениет жəне ІІО-дағы сыбайлас 

жемқорлыққа қарсы əрекет ету негіздері ұғымының ерте дəуірлерден бүгінгі күнге 
дейінгі мемлекеттердің типтері, нысандары жəне құқық жүйелері туралы 
қордаланған білімді хронологиялық тəртіпте бере білу; 

ə) Олардың пайда болуы мен қызмет етуінің шартының, нақты себептері мен 
уақыттық аясын жəне де биліктік қатынастардың ішкі құрылымы мен мемлекеттік 
органдардың механизмін, олардың эволюциялық дамуының заңдылықтарын 
қарастыру; 

б) Сыбайлас жемқорлыққа қарсы мəдениет жəне ІІО-дағы сыбайлас 
жемқорлыққа қарсы əрекет ету негіздерінің даму нəтижесінің заңдылығы ретінде 
ашып көрсету, қазақ мемлекеттілігі ретіндегі жалпы жəне ерекше қасиеттеріне 
сипаттама беру; 

в) Сыбайлас жемқорлыққа қарсы күрес мəселесіндегі халықаралық 
тəжірибені саралап, айқындап, сыбайлас жемқорлық қылмысқа қарсы күрес 
жөніндегі заңнаманың қоғамның дамуына қарай іс жүзінде жетілдіріп 
отыратынына көз жеткізу; 

г)   Дүниежүзілік қауымдастықтың сыбайлас жемқорлыққа қарсы 
қолданылатын халықаралық-құқықтық актілеріне шолу жасап, олардың əр 
мемлекеттің даму ерекшеліктеріне қарай қолданылуын талдау. 

2.1.4. Курсанттарды кəсіби тұрғыда дайындаудағы пəннің алатын орны. 
Бұл пəннің маман даярлаудағы рөлі мен маңызы мынада: бұл пəнді оқып 

үйрену Қазақстан Республикасында сыбайлас жемқорлыққа қарсы мəдениет жəне 
ІІО-дағы сыбайлас жемқорлыққа қарсы əрекет ету негіздерінің тарихы жөнінде 
түтастай түсінік қалыптастыруға, Қазақстандағы мемлекеттік-құқыктық 
қүбылыстардың эволюциясының жалпы жəне ерекше заңдылықтарын ашуға, 
республикамыздың саяси-құқықтық өмірінің өткені, бүгіні мен болашағына 
қатысты мəселелерді еркін бағдарлай алуға баулу болып табылады. 

2.1.5. Пəннің мазмұны деңгейіне қойылатын талаптар. 
Бұл пəнде сыбайлас жемқорлыққа қарсы күрестегі əлемдік тəжірибені 

зерттей, талдай отырып, осы құбылысқа тəн себептік-кешендік факторларды, оған 
қарсы қолданылатын халықаралық-құқықтық құралдарды қарастырып, сыбайлас 
жемқорлыққа қарсы күрестің даму тарихына тоқталады.  

Осы пəнді оқып білу «ІІБ-де сыбайлас жемқорлыққа қарсы мəдениет пен 
сыбайлас жемқорлыққа қарсы əрекет жасау негіздері» теориялық сипатқа ие жəне 
ішкі істер органдарында сыбайлас жемқорлыққа қарсы саясатты жүзеге асыру 
бағытымен сыбайлас жемқорлыққа қарсы əрекет ету облысында əрекет ететін 
Қазақстан Республикасының негізгі заңдарымен курсанттарды таныстыруды 
сонымен қатар, біліктілік сипаттамаларға сəйкес кəсіби қызмет ету үшін қажетті 
дағдылар, шеберліктер жəне білім жүйесін курсанттарда қалыптастыруды 
болжайды. Осыған байланысты курсант келешекте ҚР Конституциясын, 2010-шы 
жылдан 2020 жылға дейін аралықта Қазақстан Республикасының құқықтық саясат 
Тұжырымдамасын, 2012 жылғы 06 қаңтардан (соңғы өзгерістерсмен) «Ұлттық 
қауіпсіздік туралы» Қазақстан Республикасының Заңын, 2015 жылғы 18 
қарашадан «Сыбайлас жемқорлыққа қарсы əрекет ету туралы» ҚР Заңын, 
қылмыскерлікпен күресу саласында Қазақстанның заңдылығын жəне басқа да 
нормативті актілерді, сонымен қатар қылмыскерліктің сандық-сапалық 
көрсеткіштері туралы криминалогиялық зерттеулер нəтижелерін, статистикалық 
мəліметтерді, тарихи-құқықтық жəне келешекті-болжамалы жоспарда талдаумен 
бірге оның бөлек түрлерін терең зерттеу керек. Сабаққа дайындалу кезінде 
курсанттар əрбір тақырыпқа бөлек көрсетілген міндетті, сонымен қатар қосымша 
əдебиеттерді қолдану қажет. 

2.1.6. Пəндерді оқытудың əдістемесі. 
Сыбайлас жемқорлыққа қарсы күрес саласындағы халықаралық тəжірибені 

зерттеуге арналғандықтан, сыбайлас жемқорлық факторларын белгілеудегі негізге 
алынған сипаттамалы əдіс, талдау əдісі, осы құбылыстың себептерін анықтау, 
ерекшелігін нақтылау үшін салыстырмалы əдіс, салыстырмалы-тарихи, бақылау 
əдiстері қолданылады. 

Зерттеудің нəтижелерi мен тұжырымдары сыбайлас жемқорлық, оған қарсы 
күрес мəселесінің ғылыми негiздерiн өз деңгейiнде толықтырады. Арнайы зерттеу 
нысанасы негiзiнде сыбайлас жемқорлыққа қарсы күрес саласындағы əлемдік 
тəжірибені жинақтап, жүйелеуге талпыныс жасалды. Зерттеудiң нəтижелерiн 

сыбайлас жемқорлық қылмысқа қарсы күрес мəселесі бойынша арнаулы курстар 
оқуда, семинарлар жүргiзуде, заңтану курсында, қоғамдық практикада 
пайдалануға болады. 

Бұл пəнмен өзара байланысты пəндер: Мемлекет жəне құқық теориясы, 
мемлекет жəне құкықтың жалпы тарихы, ҚР қылмыстық құқығы, ҚР қылмыстық 
іс жүргізу құқығы, ҚР əкімшілік құқығы, ҚР азаматтық құқығы. 

 
 
 
 
 

2.2. Пəн бойынша оқу жұмыстарының көлемі, түрі  

2.3. «Сыбайлас жемқорлыққа қарсы мəдениет жəне ІІО-дағы сыбайлас 
жемқорлыққа қарсы əрекет ету негіздері» пəнінен кафедра аралық 

ТАҚЫРЫПТЫҚ ЖОСПАР 
Кредит саны – 2 (90 сағат) 

 
Аудиториялық 
сабақтар 

№ 
 
 
 

Т

ы
р
ы
п

  н
ом
ір
і  

Тақырыптың атауы 
 

Жалпы 
еңбек 
көлемі 
Кредит 
саны Д

əр
іс

 

С
ем
и
н
ар

 

Т
əж
ір
и
бе
л
ік

 

К
Ө
Ж

 

1. 1. Сыбайлас жемқорлық - əлеуметке қарсы 
құбылыс ретінде 

9 2 2 2 3 

2. 2. Шетелдердегі сыбайлас жемқорлыққа 
қарсы тұру практикасы, халықаралық 
стандарттары мен сыбайлас жемқорлыққа 
қарсы мəдениет нормалары 

9 2 4  3 

3. 3. Қазақстан Республикасы полиция 
қызметкерлерінің сыбайлас жемқорлыққа 
қарсы мəдениетінің құқықтық негіздері 

9 2 2 2 3 

4. 4. Сыбайлас жемқорлыққа қарсы мəдениет 
жəне сыбайлас жемқорлыққа қарсы тұруды 
қалыптастырудағы азамттық қоғамның рөлі  

9 2 2 2 3 

5. 5. Сыбайлас жемқорлыққа қарсы тұру 
бойынша мемлекеттік органдар қызметінің 
құқықтық жəне ұйымдастырушылық 
негіздері 

9 2 2 2 3 

6. 6. Сыбайлас жемқорлық қылмыстылығының 
криминологиялық сипаттамасы 

9 2 4  3 

7. 7. Сыбайлас жемқорлық қылмыстылығының 
пайда болу себептері мен шарттары. 

9 2 2 2 3 

8. 8. Ішкі істер органдарымен сыбайлас 
жемқорлыққа қарсы іс қимыл 

9 2 2 2 3 

9. 9. Сыбайлас жемқорлық қылмыстық құқық 
бұзушылықтардың жалпы сипаттамасы  

9 2 2 2 3 

10. 10. 2015-2025 жылдарға Қазақстан 
Республикасының сыбайлас жемқорлыққа 
қарсы стратегиясы 

9 2 2 2 3 

Барлығы 90 20 24 16 30  

 
 

 



 7 

2.4. ПƏН МАЗМҰНЫ 
 

Демократиялық институттар мен құндылықтар сыбайлас жемқорлықтың 
көріністерімен, сондай-ақ, одан туындайтын қоғамның тұрақты жəне қауіпсіз 
дамуына қатер төндіретін проблемалармен сыйыспайтыны даусыз. Тиісінше 
Қазақстанда іске асырылып жатқан демократиялық қайта құрулар сыбайлас 
жемқорлықтың барлық көріністеріне қарсы барлық деңгейлердегі күресте тиімді 
жұмыс істейтін жүйесіз мүмкін емес. Сыбайлас жемқорлықтың мемлекеттің 
бəсекеге қабілеттілігін едəуір төмендететіні, қоғамда демократиялық қайта 
құруларды жүзеге асыруды тежейтіні, елдің халықаралық беделіне көлеңке 
түсіретіні белгілі. Ең бастысы – адамдардың қоғамдық демократиялық негізіне 
деген сеніміне, заң мен əділдікке деген сеніміне, түптеп келгенде, билікке деген 
сеніміне сызат түсіретіні даусыз. Ұсынылып отырған пəннің негізгі өзектілігі де 
осында. Бұл пəнде сыбайлас жемқорлыққа қарсы күрестегі əлемдік тəжірибені 
зерттей, талдай отырып, осы құбылысқа тəн себептік-кешендік факторларды, оған 
қарсы қолданылатын халықаралық-құқықтық құралдарды қарастырып, сыбайлас 
жемқорлыққа қарсы күрестің даму тарихына тоқталады. Сыбайлас жемқорлыққа 
қарсы күрес мəселесіндегі халықаралық тəжірибені саралап, айқындап, сыбайлас 
жемқорлық қылмысқа қарсы күрес жөніндегі заңнаманың қоғамның дамуына 
қарай іс жүзінде жетілдіріп отыратынына көз жеткізу.  

Ол үшін мынадай міндеттерді орындау көзделеді: 
- сыбайлас жемқорлыққа қарсы күрес туралы мəселенің ғылыми-теориялық 

негіздерін айқындау; 
- сыбайлас жемқорлықтың болмысын, түрлерін, негізгі белгілерін, 

ерекшеліктерін, субъектілерін анықтау, сондай-ақ пайда болу себептерін 
айқындау; 

- сыбайлас жемқорлық қылмыстарды себептік-кешендік факторларына қарай 
топтастырып, оларға сипаттама беріп, жіктеу; 

- əлем мемлекеттерінің сыбайлас жемқорлықтың алдын алу жəне жолын 
кесу мəселесіндегі тəжірибесін зерттеу; 

- дүниежүзілік қауымдастықтың сыбайлас жемқорлыққа қарсы 
қолданылатын халықаралық-құқықтық актілеріне шолу жасап, олардың əр 
мемлекеттің даму ерекшеліктеріне қарай қолданылуын талдау. 

Зерттеу материалдары. Сыбайлас жемқорлыққа қарсы күрес мəселесін Б.В. 
Воложенкин, Г.А. Сатаров, П.А. Кабанов, М.Л. Цирик, М.И. Лёвин, Н.А. Морозов, 
И.И. Сулима, Г.В. Игнатенко, Ю.А.Кузнецов, А.В.Хомутова жəне де басқа 
ғалымдар зерттеді. Жемқорлықтың қағидаларын, түрлері мен нысандарын, 
себептік-кешендік факторларын, сондай-ақ шетел мемлекеттерінің тəжірибесін 
пайдалануды, қолдауды ұсынған мынадай қазақстандық ғалымдардың еңбектері 
осы мəселенінің зерттелуіне елеулі үлес қосты: Б.А. Амрекулов, Г.И. Баймұрзин, 
И.Ш. Борчашвили, С.Ғ. Қапаров, Ш. Құттаяқов, Д.В. Құрбатов, Г.С. Мəуленов, 
М.О. Нəукенов, С.С. Сартаев, Е.З. Тұрғымбаев, М.К. Ынтықбаев жəне т.б. 

Пəнді зерттеу əдiсi. Сыбайлас жемқорлыққа қарсы күрес саласындағы 
халықаралық тəжірибені зерттеуге арналғандықтан, сыбайлас жемқорлық 
факторларын белгілеудегі негізге алынған сипаттамалы əдіс, талдау əдісі, осы 
құбылыстың себептерін анықтау, ерекшелігін нақтылау үшін салыстырмалы əдіс, 
салыстырмалы-тарихи, бақылау əдiстері қолданылады. 

Пəннің теориялық жəне практикалық маңыздылығы. Зерттеудің нəтижелерi 
мен тұжырымдары сыбайлас жемқорлық, оған қарсы күрес мəселесінің ғылыми 
негiздерiн өз деңгейiнде толықтырады. Арнайы зерттеу нысанасы негiзiнде 
сыбайлас жемқорлыққа қарсы күрес саласындағы əлемдік тəжірибені жинақтап, 
жүйелеуге талпыныс жасалды. Зерттеудiң нəтижелерiн сыбайлас жемқорлық 
қылмысқа қарсы күрес мəселесі бойынша арнаулы курстар оқуда, семинарлар 
жүргiзуде, заңтану курсында, қоғамдық практикада пайдалануға болады. Осы 
пəнді оқып білу «ІІБ-де сыбайлас жемқорлыққа қарсы мəдениет пен сыбайлас 
жемқорлыққа қарсы əрекет жасау негіздері» теориялық сипатқа ие жəне ішкі істер 
органдарында сыбайлас жемқорлыққа қарсы саясатты жүзеге асыру бағытымен 
сыбайлас жемқорлыққа қарсы əрекет ету облысында əрекет ететін Қазақстан 
Республикасының негізгі заңдарымен курсанттарды таныстыруды сонымен қатар, 
біліктілік сипаттамаларға сəйкес кəсіби қызмет ету үшін қажетті дағдылар, 
шеберліктер жəне білім жүйесін курсанттарда қалыптастыруды болжайды. Осыған 
байланысты курсант келешекте ҚР Конституциясын, 2010-шы жылдан 2020 жылға 
дейін аралықта Қазақстан Республикасының құқықтық саясат Тұжырымдамасын, 
2012 жылғы 06 қаңтардан (соңғы өзгерістерсмен) «Ұлттық қауіпсіздік туралы» 
Қазақстан Республикасының Заңын, 2015 жылғы 18 қарашадан «Сыбайлас 
жемқорлыққа қарсы əрекет ету туралы» ҚР Заңын, қылмыскерлікпен күресу 
саласында Қазақстанның заңдылығын жəне басқа да нормативті актілерді, 
сонымен қатар қылмыскерліктің сандық-сапалық көрсеткіштері туралы 
криминалогиялық зерттеулер нəтижелерін, статистикалық мəліметтерді, тарихи-
құқықтық жəне келешекті-болжамалы жоспарда талдаумен бірге оның бөлек 
түрлерін терең зерттеу керек. Сабаққа дайындалу кезінде курсанттар əрбір 
тақырыпқа бөлек көрсетілген міндетті, сонымен қатар қосымша əдебиеттерді 
қолдану қажет.  

Əдебиетпен жұмыс істеу кезінде ең маңызды материалдарды, сонымен қатар 
негізгі ұғымдар мен анықтамаларды, сондай-ақ семинарлық сабақтар сұрақтарына 
жауабы бар ережелерді конспектілеу, жазып алуларды жасау ұсынылады. Межелік 
бақылау болған кезде курсанттар міндетті түрде оқытушыға дəріс, семинарлық, 
тəжірибелік сабақтар, алғашқы көздер конспектілерін көрсетеді, бақылау-оқыту 
бағдарламалардың сұрақтарына жауап береді. Курсанттарда сабаққа 
дайындалумен байланысты əртүрлі сұрақтар пайда болған жағдайда, көмекті 
кафедра оқытушыларынан сұрау қажет.  

 
 
 



 9 

  
1-тақырып. Сыбайлас жемқорлық - əлеуметке 

қарсы құбылыс ретінде 
 

Сыбайлас жемқорлықтың даму тарихы ежелгі кезеңнен бастау алады. 
Атақты француз философы Шарль Луи Монтескье: «Көптеген ғасырлар 
тəжірибесі көрсеткендей, қолында билігі бар адам, қылмыс жасауға бейім тұрады 
жəне де тиісті шекке жетпейінше, сол бағытта əрекет жасай береді», - деп айтқан1. 
Сыбайлас жемқорлық құбылысын халықаралық заманауи тұрғысынан түсіну жəне 
оған қарсы күрес шараларын іске асыру жолдары қылмыстың алдын алу жəне 
құқық бұзушылармен жұмыс жүргізу жөніндегі БҰҰ-дың Сегізінші Конгресінің 
хатшылығы əзірлеген «Сыбайлас жемқорлыққа қарсы күрес бойынша 
практикалық шаралар» атты нұсқаулықта көрініс тапты (Гавана, 1990 жылғы 
тамыз-қыркүйек).2 Осы құжатты талқылау нəтижесінде əлемдік қауымдастыққа 
сыбайлас жемқорлықтың мынадай ерекшеліктері ұсынылды: 

1. Осы ұғымның мағынасынының сипатына қарай сыбайлас жемқорлыққа 
жататын барлық құқық бұзушылықтар енгізілуі тиіс, олар: этикалық, тəртіптік, 
əкімшілік жəне қылмыстық-құқықтық бұзушылықтар, бұл сыбайлас жемқорлық 
жолына түскен субъектінің қызметтік бабын өз басының пайдасына асыра 
пайдаланып, заңды бұзғандығынан көрінеді. 

2. Мемлекеттік қызметтегі тұлғаларды сыбайлас жемқорлық жолына 
итермелейтін субъектілердің қызмет шеңберін шектеу. Бұған шенеуніктердің 
артықшылықтарды заңсыз пайдаланғанын жатқызуға болады, осындай қызмет 
көрсететін субъектілердің шеңберін жеке жəне заңды тұлғалар толықтырылып 
отырады. 

3. Өз қызмет жағдайын жемқорлық құқық бұзушылықтың субъектісі ретінде 
заңға қайшы сипатта пайдалану. 

4. Жемқорлықтың көрініс табуының ең қауіпті екі түрі: 
- мемлекеттік немесе қоғамдық мүліктерді жемқорлық жолмен ұрлау; 
- мемлекеттік қызметкерлердің əрекетінде ұрлық белгілері байқалмаса да, 

олардың қандай да бір артықшылықтарды заңсыз жолмен алу мақсатында өз 
қызметтік жағдайын теріс пайдалануы.3  

Сыбайлас жемқорлық – қауіпті əлеуметтік құбылыс. Осы құбылыспен 
күрестің тарихы тереңде жатыр. Сыбайлас жемқорлықтың пайда болуы алғашқы 
таптық қоғамдар мен мемлекеттік құрылымдар қалыптасқан уақыттар қойнауына 
жетелейді. Қазақстан Республикасының Президенті Н.Ə.Назарбаев атап өткендей: 
«Сыбайлас жемқорлық – бұл ғаламдық мəселе, одан əлемнің бірде-бір мемлекеті, 
бірде-бір саяси жүйе, бірде-бір саяси тəртіп қорғалған емес». 4 
                                                           

1  Состояние преступности в России. – М., 1994. – С. 14. 
2 Максимов С.В. Коррупция. Закон. Ответственность. Москва:2000. - С. 44. 

3 Максимов С.В. Коррупция. Закон. Ответственность. Москва:2000. - С. 44. 
4 Коррупция в Казахстане (сущность, проблемы, предупреждение). //Материалы международной научно-

практической конференции. Астана: Акмолинская полиграфия, 1999. – С.3. 

2-тақырып. Шетелдердегі сыбайлас жемқорлыққа қарсы тұру 
 практикасы, халықаралық стандарттары мен сыбайлас  

жемқорлыққа қарсы мəдениет нормалары  
 

Қазіргі кезде сыбайлас жемқорлық мəселесін əрбір мемлекетте, түрлі 
халықаралық ұйымда кездестіруге болады. Бірақ ол барлық жерде бірдей бола 
бермейді. Тарихи дəуір жəне мемлекеттің əлеуметтік-экономикалық даму кезеңіне 
қарай сыбайлас жемқорлықтың пайда болу мəселелері де əр алуан болып келеді. 
Кейбір шет елдердің мемлекеттік басқаруында жəне мемлекеттік қызметінде 
жемқорлықтың алдын алуға жəне жоюға бағытталған əкімшілік қалыптың 
кешендері құрылған. Бірқатар мемлекеттерде шенеуніктердің ар кодексі немесе 
этикалық кодекстер жиынтығы болып табылатын арнайы заңдар қабылданған. 
Осыған орай, шетел мемлекеттеріндегі сыбайлас жемқорлықтың алдын алу жəне 
жолын кесу шараларына назар аудару. 

Халықаралық тəжірибеде сыбайлас жемқорлыққа қарсы күрес туралы 
айтқанда, барлық елдерді шартты түрде төрт санатқа бөлуге болады: 1) сыбайлас 
жемқорлыққа қарсы күресті табысты жүргізп отырған елдер; 2) сыбайлас 
жемқорлық орташа деңгейдегі елдер; 3) сыбайлас жемқорлықпен өте келелі 
мəселелері бар елдер; 4) сыбайлас жемқорлық айырықша байқалатын елдер. Əрі 
қарай осы жүйені негізге аламыз. 

Əлемнің көптеген елдеріндегі жемқорлыққа қарсы күрес қағидаларының бірі 
- Заң алдында барлық азаматтардың теңдігі. Жемқорлық қылмыс жасаған 
азаматтар өздерінің əлеуметтік жағдайына қарамастан Заң алдында 
жауапкершілікті бірдей тартады. Қытайда ҚХР Мемлекеттік комитеті сыбайлас 
жемқорлық үшін жаза туралы Қағиданы 1952 жылы қабылдады. Осы Қағидаға 
сəйкес, сыбайлас жемқорлық - барлық мемлекттік органдар, мекемелер, оқу 
орындары жəне соларға қарайтын бөлімдердің қызметкерлерінің қоғамдық 
мүддені жамылып жасаған мемлекет құндылықтарына ие болу, алдау жолымен 
ұрлау, иемдену, басқа адамдардың құндылықтарын сұғанақтыпен алу, пара алумен 
анықталады. 1997 жылы 1 қазанда ҚХР-ның жаңа редакиядағы Қылмыстық 
Кодексі күшіне енді. 1979 жылғы Кодекс толықтырылды - 192 бап болған еді, енді 
451 болды. 

Францияда лауазымдық тұлғалардың  қызмет бабын теріс пайдаланғаны 
үшін жауапкешілігін реттеу саласында 1983 жылғы 13 шілдедегі «Мемлекеттік 
қызметкерлердің құқықтары жəне міндеттері туралы» Заңның жəне 1992 жылы 
қабылданып, 1994 жылы қыркүйекте күшіне енген Қылмыстық кодексінің маңызы 
зор. «Мемлекеттік қызметкелердің құқықтары жəне міндеттері туралы» Заңға 
сəйкес мемлекеттік шенеунікке «өзін тек қызметке арнау» міндеті жүктелген, бұл 
Қазақстан Республикасының «Мемлекеттік қызмет туралы» Заңы бойынша 
мемлекеттік қызметкерлердің міндеттеріне ұқсас. Аталған заң мемлекеттік 
қызметкердің өзіндік абырой кодексі болып табылады. 

3-тақырып. Қазақстан Республикасы полиция қызметкерлерінің  
сыбайлас жемқорлыққа қарсы мəдениетінің құқықтық негіздері 

 

Қазақстан Республикасы Ішкі істер министрінің 2011 жылғы «28» мамыр № 
248 бұйрығымен бекітілген Қазақстан Республикасы ішкі істер органдары 
қызметкерлерінің ар-намыс кодексі (Қазақстан Республикасы ішкі істер органдары 
қызметкерлерінің қызмет этикасы ережелері). 

Қазақстан Республикасының Ішкі істер министрлігі адам мен азаматтың өмірі 
мен денсаулығын, құқықтары мен бостандықтарын қорғау, заңдылық пен 
құқықтық тəртіпті қолдау жөніндегі басым міндеттерден шыға отырып, іргелі 
жалпы адами жəне кəсіби адамгершілік құндылықтарды, азаматтық жəне 
қызметтік борыш талаптарын негізге ала отырып, Қазақстан Республикасы ішкі 
істер органдары қызметкерлерінің ар-намыс кодексі қабылданды. 

Ішкі істер органдарындағы қызмет – Қазақстан Республикасы азаматтарының 
халық пен мемлекеттің алдындағы қызметтік міндеттері мен қызметтік борышын 
орындауымен байланысты мемлекеттік қызметтің ерекше түрі. Қызмет өткеру 
олардың тарапынан ерекше сенім білдіру болып табылады жəне ішкі істер 
органдары қызметкерінің адамгершілігіне жəне моральдық келбетіне жоғары 
талаптар қояды. 

Қоғам ішкі істер органдарының қызметкері барлық күш-жігерін, білімі мен 
тəжірибесін жүзеге асырып жатқан кəсіби қызметіне жұмсайды, қоғамға адал əрі 
қалтқысыз қызмет етеді деп сенім білдіреді. 

Кодекс кəсіби-этикалық нормалардың жиынтығы ретінде ішкі істер 
органдарының қызметкері үшін: адамгершілік кұндылықтарды, ішкі істер 
органдарындағы қызметтің міндеттемелері мен принциптерін; қызметтік жəне 
қызметтен тыс мінез-құлыққа, қызметтік ұжымдағы өзара қарым-қатынасқа 
қойылатын кəсіби-этикалық талаптарды; сыбайлас жемқорлыққа қарсы мінез 
құлықтың кəсіби-этикалық стандартын айқындайды. 

Ішкі істер органдарының қызметкерлері: 
- сыбайлас жемқорлық көріністеріне қарсы тұруға, сыбайлас жемқорлық 

құқық бұзушылықтарға немесе сыбайлас жемқорлықпен ұштасқан немесе 
сыбайлас жемқорлық үшін жағдайлар жасайтын əрекеттерге жол бермеуге, 
мемлекеттік қызметшілер тарапынан сыбайлас жемқорлық құқық бұзушылық 
фактілерінің жолын кесуге тиіс; 

- сыбайлас жемқорлық құқық бұзушылық туралы шынайы ақпарат алған 
кезде уəкілетті мемлекеттік органды, жоғары тұрған басшыны, мемлекеттік 
органның басшысын ақпараттандыруға тиіс. Сыбайлас жемқорлық құқық 
бұзушылық туралы ақпарат алғаннан кейін ішкі істер органының басшысы ол 
бойынша, оның ішінде қызметкердің əрекеттерінде заңнаманы бұзушылық 
болмаса, оны келешектегі қызметтік жұмысына, құқығы мен заңды мүдделеріне 
теріс ықпал ететін заңсыз қудалаудан қорғау бойынша тиісті шаралар 
қабылдайды. 

4-тақырып. Сыбайлас жемқорлыққа қарсы мəдениет жəне  
сыбайлас жемқорлыққа қарсы тұруды қалыптастырудағы  

азаматтық қоғамның рөлі 
 

Құқықтық мемлекет – өзінің негізгі институттары ретінде билік бөлінісін, 
сот тəуелсіздігін, басқару заңдылығын, мемлекеттік билік тарапынан 
азаматтардың құқы бүзылуына жол бермеуді жəне оған қоғамдық мекеме 
тарапынан тигізілген залалдың құнын өтеп алуды қарастыратын мемлекет. 
Құқықтық мемлекет идеясының сан ғасырлық тарихы бар. Ол сонау ежелгі 
дəуірден бастау алады. Құқықтық мемлекеттің философиялық негізін И. Кант 
жасады. Қазіргі ғаламдық əлемде құқықтық мемлекет тұжырымдамасы мемлекет, 
қоғам жəне азаматтың арақатынасын қалыптастырудың əмбебап идеалы болып 
отыр. Құқықтық мемлекет идеясының мəні - оның бірізді демократиялылығы, 
билік көзі ретіндегі халық егемендігін бекіту, мемлекеттің қоғамға бағынуы. 
Құқықтық мемлекет идеясындағы бастысы - мемлекеттің жəне оның 
органдарының зорлық-зомбылығынан, басынуынан азаматтарды қорғау кепілі 
болатын мемлекеттің құқықпен байланыстылығы. Құқықтық мемлекет ең 
алдымен, барлық мемлекеттік органдар, лауазымды тұлғалар, қоғамдық 
бірлестіктер жəне азаматтар бағынуы тиіс өзіндегі құқықтық ережелермен өзін-өзі 
шектейтіндігімен ерекшеленеді, ал ондағы басты принцип - құқық үстемдігі. 

Азаматтық қоғам – саяси өкіметке тəуелсіз жұмыс істейтін жəне оған ықпал 
жасауға қабілетті əлеуметтік қатынастар мен институттар жиынтығы; дербес жеке 
адамдар мен əлеуметтік субъектілер қоғамдастығы. Азаматтық қоғам - ол жеке 
тұлғаның негiзгi құқықтыры мен еркiндiктерi заң жүзiнде қамтамасыз етiлетiн 
жəне саяси қорғалатын, мемлекеттен тыс қатынастар саласы үйлесiмдi дaмығaн 
қoғaм. Оны iшкi мемлекеттiк қaтынacтapдың дамуына ықпал жасайтын адамдар 
топтарының ұйымдасқан əpeкeтi ретiнде де aнықтayғa болады. Қoғaм мүдделерiне 
бағытталған азаматтық бастама азаматтық қoғaмның маңызды белгiсi болып 
табылады. Дамыған демократиялық мемлекеттер, сонымен қатар өркендеген 
азаматтық қoғaмaдap да болып табылады. Сонымен бiрге азаматтық қoғaмның 
дамуына бағытталған түрлi əлеуметтiк топтардың немесе жеке азаматтардың 
бастамалары (азаматтық бастамалар аталынатын) мемлекет арқылы қабылданады 
жəне оны жетiлдiре түceai. Дамушы жəне «өтпелi экономика» мемлекеттерiне 
жататын елдерде жағдай бiршама басқаша. Coңғылары азаматтық бастамалар 
мемлекет құрылысының тiкелей мiндеттерi шектерiнен шығып кeтyiнe 
байланысты азаматтық бастамаларға күдікпен қарайды. 

Бүкiл адамзат үшiн жарқын болашаққа үмiт беретiн бiрден-бiр жол, ол өзара 
iс-қимыл мен ынтымақтастық жолы, мұндa барлық қoғaмдық күш-жiгерлер - 
мемлекеттер, жеке сектор, бiлiм беретiн жəне зерттеу мекемелерi, барлық 
нысандағы азаматтық қoғaм - нақты, қол жететiн мaқcaттapғa ұмтылу үшiн өз 
күштерін бiрiктiредi. 

5-тақырып. Сыбайлас жемқорлыққа қарсы іс-қимыл бойынша  

мемлекеттік органдар қызметінің құқықтық жəне  
ұйымдастырушылық негіздері 

 
Сыбайлас жемқорлық мəселесін зерттей отырып, сыбайлас жемқорлық 

мүдделі топтардың экономикалық мүдделерінің көлеңкелі ықпал ету түрі ретінде 
осы мəселеге қатысты төмендегідей түйін жасауға болады. 

Біріншіден, барлығы мойындағандай, сыбайлас жемқорлық – саясаттың 
ажырамас бөлігі болып табылады. Өйткені лауазымдық тұлғаның игіліктерді 
бөлуге құқығы бар жерде, мүдделі тұлғалар тарапынан үнемі əлеуметтік үқсастық 
жасау мүмкіндігі болып тұрады. Яғни, игілік деп біз тек қана материалдық 
ресурстарды меңзеп тұрмаған болармыз, сонымен қатар оған лауазым иесінің 
түрлі əрекеттерге тыйым салу немесе рұқсат ету тағы басқа құқығы да жатады.  

Екіншіден, сыбайлас жемқорлық жоғары деңгейге көтерілуі бұл мəселеге 
шындап көңіл бөлуді талап етеді. Заманауи жемқорлықпен күресу шаралары тек 
қана репрессивтік сипатта болмауы қажет, заңнамалардың да жетілдіруіне баса 
назар аударған жөн. 

Үшіншіден, осы қоғамдық зауалға қарсы қоғамның бірігуі жемқорлықпен 
күрестің жеңісіне қол жеткізуге мүмкіндік береді. Толығырақ қарастыратын 
болсақ, сыбайлас жемқорлықты терең зерттеуге толық қол жете қойған жоқ. Іс 
жүзінде, анық дүниенің өзіне өмір күнделікті өзгерістер енгізіп отыр. Болашақта 
көлеңкелі əрекеттер сыбайлас жемқорлықтың жаңа түрлерін туындатуы əбден 
мүмкін. Қоғам мен мемлекеттің алдындағы басты міндеті – осы қылмыстың 
деңгейін неғұрлым азайту болып табылады.  

«Қазақстан–2050» Стратегиясы – қалыптасқан мемлекеттің жаңа саяси 
бағыты» жəне «Қазақстан жолы – 2050: бір мақсат, бір мүдде, бір болашақ» атты 
Қазақстан халқына Жолдауларында Қазақстан Республикасының Тұңғыш Президенті – 
Елбасы Нұрсұлтан Назарбаев егемендік, еркіндік пен демократияға негізделген 
мемлекет пен қоғам құрылысының маңызды тарихи кезеңінің табысты 
аяқталғанын атап өтіп, Қазақстанның 2050 жылға дейінгі одан əрі дамуының 
стратегиялық бағытын айқындап берді. 

«Қазақстан–2050» Стратегиясының мақсаттарына сыбайлас жемқорлықпен 
ымырасыз күрес жүргізу арқылы ғана қол жеткізуге болады. Елбасы айтып 
өткендей: «Мемлекет пен қоғам біртұтас майдан құрып жемқорлыққа қарсы 
шығуы тиіс. Жемқорлық – жай құқық бұзушылық емес. Ол мемлекеттің 
тиімділігіне деген сенімді сетінетеді жəне ұлттық қауіпсіздікке төнген тікелей 
қатер болып табылады». 

Партия көшбасшысы Н.Ə.Назарбаевтың «Нұр Отанның» XV Съезіндегі 
«саяси көшбасшылықтың түбегейлі мəселесі – біздің сыбайлас жемқорлықпен 
ымыраға келмейтін стратегиямыз» деген тұжырымы қоғамның қазіргі үмітіне 
толық сай келіп отыр.  

6-тақырып. Сыбайлас жемқорлық қылмыстылығының 
криминологиялық сипаттамасы 

 
Сыбайлас жемқорлық құқық бұзушылықтар əдетте тұрақты қылмыстық 

бірлестіктер қатысушыларымен жасалынады, олардың қызметтері қылмыстық 
бизнестен максималды табыс алуға бағытталған. Сыбайлас жемқорлық аса 
жағымсыз əлеуметтік құбылыс болып табылады, ол қылмыстық əрекеттің 
масштабтылығы, халық шаруашылығының əртүрлі салаларында түрақтылық жəне 
жүйелік секілді сипатты белгілерді иеленеді. Бүгін ол мемлекеттік билік жүргізу, 
мемлекеттік меншіктілік, бөлу каналдарына жақын болып тұрған субъектілердің 
корпоративті жəне топтық мүдделеріне негізделген.  

Сыбайлас жемқорлық – бұл: 
а) мемлекеттік немесе басқа қызметтегі тұлға заңды жəне жеке тұлғаларға, 

топтарға (соның ішінде ұйымдасқан қылмыстық құрамалар) лауазым беделі мен 
онымен байланысты мүмкіндіктерге негізделген, өзінің қызметтік уəкілдігін 
немесе қызметтерін заңсыз «сату» кезіндегі екі жақты мəміле, ал «сатып алушы» 
өзіндік мақсатында: баю, артықшылықтарды заңды рəсімдеу, заңмен 
қарастырылған жауап тартудан қашу, əлеуметтік бақылау жəне т.б. үшін 
мемлекеттік немесе басқа құрлымды қолдану мүмкіндігін алады; 

б) қызметкерлермен пара, қосымша сыйақыны бопсалушылық; 
в) қызметкерлерге жиі қатты психологиялық ықпал етумен бірге бастамашы, 

белсенді параға сатып алу.  
Соңғысы ұйымдасқан қылмыстылық үшін тəн.  
Сыбайлас жемқорлықпен байланысты құқық бұзушылықтар алуан түрлі, 

қылмыстық-құқықтық, əкімшілдік, азаматтық-құқықтық жəне тəртіптік сипатқа 
ие. Əртүрлі мемлекеттердің криминалисттері осы мəселеге көз жазбай назар 
бөледі. Себебі, скандинавия зерттеушілері пікірі бойынша, сыбайлас жемқорлық – 
бұл «билік жүргізудің бұрмалнған түсінігі», «əртүрлі мемлкеттерде заң мазмұнына 
байланыссыз ұятты əрекеттер». Алайда фин криминалистері атап өткендей, əрбір 
уға өзінің у қайтарғышы табылады. Мемлекеттік қызметкерлер, жаңа пішіндерге 
жауап ретінде осы нормаларды мүмкіндігінше либералдық түсінуге «əмір ететін» 
нұсқаулықтарды шығарады. Басқа сөзбен айтқанда бір билік жүргізетін 
құрлымдар екінші билік жүргізетін құрлымдар мүдделеріне қарсы əрекет етеді. 

Сыбайлас жемқорлық салдары инвестицияларды жасау үшін 
ынталандыруды төмендету жолымен экономикалық өсімді төмендетумен 
айқындалады (аймақтық, сонымен қатар шетел кəсіпкерлерден де); салық 
түсімдердің қысқаруы, мемлекеттік инфрақұрлымдық қызметтердің сапасының 
төмендеуі, дарынды адамдар өнімді қызмет орнына заңсыз табыс алуды іздеуге 
назарын аудару жəне мемлекеттік шығындар құрлымын бұрмалау (төменде 
талқыланады) жолымен экономикалық өсім қарқындылығын төмендетеді.  

7-тақырып. Сыбайлас жемқорлық қылмыстылығының пайда болу 
себептері мен шарттары  

 
Көптеген криминалогиялық зерттеулер сыбайлас жемқорлық құқық 

бұзушылықтарға ықпал ететін айрықша себептер мен шарттардың бар болуын 
көрсетеді, жəне заманауи аралықта экономикалық қылмыстардың өсімі 
байқалады. Осы құбылыстың басты себептерінің санында мыналарды атауға 
болады: экономикада нарықтық қарым-қатынастардың жетілмегендігі; 
заңнамалардағы кемшіліктер; азаматтардың көргенді ұстанымды 
қалыптастырудағы кемшіліктер. Кейде сыбайлас жемқорлық қандай да бір нақты 
шаруашылық, өнеркəсіп саласында монополияны орнатуға ұмтылады. 

Мемлекеттік аппараттағы сыбайлас жемқорлық, құқық қорғау 
органдарының əлсіздігі қылмыскерлердің əрекеті үшін қолайлы жағдайларды 
жасайды, ал бұл өз қатарында қылмыстың өсуіне жəне қоғамдың қолайлы 
мақсаттарына жетудің заңды жолдарының қысқаруына əкеледі. 

Əйгілі американ криминалист Сатерленд ақ жағалы қылмыскерлер – бұл 
«жоғары қоғамдық орындарға ие, құрметке тұрарлық жəне зорлықты қолданбай, 
өзінің кəсіби міндеттерін атқару үдерісінде қылмысты жасайтын тұлғалар» деп 
атап өтті. Экономиканың жаһандану шамасы бойынша «ақ жағалар» 
қылмыстылықтың бейнесі де, сонымен қатар бақылаушы органдар алдында 
қойылатын мəселелер де елеулі өзгерді. Қылмыскерлер əрдайым  өзгеретін 
жағдайларға бейімделеді,  технологиялық, саяси жəне экономикалық өзгерістер 
үдерісінде пайда болған мүмкіндіктерді қолдануға ұмтылады жəне сол уақытта 
сыртқы бақылаудан қашады. Əлемдік экономикалық жүйесінің өсуі 
қылмысттарды жасау үшін жаңа мүмкіндіктерді ашады. Құрбанның сеніміне 
кіруге негізделген қарапайым алаяқтық немесе коммерциялық алаяқтық жаңа 
байланыс құралдары арқылы мемлекет шекараларын қиып өте алады. Аймақтарда 
жəне дамып келе жатқан мемлекетерде полиция жене тергеу органдары осындай 
істерді тергеу үшін қажетті қаражаттар, сарапшылар жəне тағы басқа қорларды 
иеленбейді. Бай мемлекеттердің өзі қылмыстардың іріктеме тергеулерін жүргізуге 
мəжбүр. 

Сыбайлас жемқорлық институционалдық тиімсіздіктің басқа пішіндері бар 
болған кездегі жағдайларда жиі кездеседі, олар мыналар: саяси тұрақсыздылық, 
төрешілдік «рогаткалар», əлсіз заң шығару жəне сот жүйесі. Бұл сыбайлас 
жемқорлықпен басқа байланыстырған  факторлар емес, дəл сыбайлас жемқорлық 
төмен экономикалық өсімнің себебі болып табыла алатын мүмкіндік туралы 
сұрағын қояды. Кемімелдік талдауы, егер институционалды тиімсіздіктің басқа 
пішіндері ретінд мысалы, саяси тұрақсыздықты алсақ, онда сыбайлас жемқорлық 
əлі де экономикалық өсімнің төмендеуіне ықпал ете алатынның кейбір дəлелдерін 
көрсетеді.  

8-тақырып. Ішкі істер органдарының сыбайлас жемқорлыққа  
қарсы іс қимылдары 

Мемлекетті билік органдарының əртүрлі қызмет ету бағыттарында сыбайлас 
жемқорлық мəселесі қазіргі таңда жаһанды жəне жүйелі сипатқа ие болды. 
Сыбайлас жемқорлық бүгін ұлттық қауіпсіздікке тікелей қауіп төндіреді, біздің 
мемлекетімізде демократия жəне азаматтық қоғам институттарының дамуына 
төтеп береді, білім беру, денсаулық сақтау, əлеуметтік қамтамасыз ету, мүліктік 
қатынастар саласында азаматтармен өздерінің конституциялық құқықтарын 
жүзеге асыруға бөгет болып жатыр. Сонымен қатар, сыбайлас жемқорлық 
экономиканың дамуында, сондай-ақ қаржы жүйесінің жəне жалпы рессе 
мемлекетінің барлық инфрақұрлымына жағымсыз түрде əсер етеді. 

Ішкі істер органдарының қызметіндегі сыбайлас жемқорлық 
ұйымдастырылған қылмыстылықтың дамуына ықпал етеді, экстремизм жəне 
лаңкестік ошақтарының дамуы үшін жағымды негізді құрайды, қазіргі уақытта 
біздің мемлекетімізде өткізіліп жатқан барлық дерлік мемлекеттік-құқықтық 
реформаларды қатты қиындатады. Осылардың барлығы жəне басқа мəселелердің 
бір қатары бүгін сыбайлас жемқорлыққа қарсы тұра алатын жəне тұруға міндетті 
маңызды құқықтық механизмдерінің бірі ретінде ішкі істер органдарында 
сыбайлас жемқорлыққа қарсы əрекет етудің əкімшілдік-құқықтық механизмнің 
қалыптасуының қажеттілігін объектівті етеді. 

Соңғы он жылдықта ІІБ, соның ішінде полицияда қызметтік дəрежесін теріс 
пайдалану, пара алу, бопсалушылық жəне басқа қылмыстар кең ауқымды 
масштабтарды иеленді. Полиция тарапынан ұйымдастырылған қылмыстық 
топтарды қорғаушылық, қылмыстық ойларын жүзеге асыруда оларға көмек 
көрсету жəне жауапкершіліктен жалтару, коммерциялық құрлымдармен нақтылы 
заңсыз ынтымақтастық, қызмет мүдделерін азғындық ету беталысы қалыптасты. 
Соңғы жылдары ұйымдасқан қылмыстылық туралы атап өтулер минимумға дерлік 
төмендетілді. Алайда, сыбайлас жемқорлық ұйымдастырылған қылмыстылықпен 
тығыз байланыссыз мүмкін емес. Сыбайлас жемқорлықпен тудырылатын 
криминогенндік құбылыстар органикалық бір-бірімен байланысқан, өзара шартты 
жəне ұйымдастырылған қылмыстылықтан іс жүзінде бөлек емес. Сонымен қатар 
қылмыстармен шекаралық ететін əртүрлі құқық бұзушылықтар, полицияның 
барлық дерлік қызметтері үшін тəн бола бастады. Мысалы, полицияның тыл 
бөлімшелері тауарлық-материалдық құндылықтарды жеткізуге жəне құрылыс 
жұмыстарын жүргізуге шаруашылық келісім шартты жасау кезінде коммерциялық 
құрлымдар мүдделерін жалтара бастады, бұл бюджеттік қаражаттардың негізсіз 
шығынына, сапасыз тауардың жеткізілуіне əкеледі. Қоғамдық қауіпсіздік 
полициясында заңды жəне жеке тұлғаларға қызмет көрсетумен, олардың қызметі 
үшін бақылауларды жүзеге асыру кезінде, сондай-ақ рұқсаттамаларды, 
лицензияларды, тіркеу құжаттарын, паспорттау жəне т.б. беру кезінде алым-
салықтармен байланысты қызметтерін теріс пайдалану тарала бастады.  

 



 17 

 
9-тақырып. Сыбайлас жемқорлық қылмыстық құқық 

бұзушылықтардың жалпы сипаттамасы 
 

Мемлекеттік қызмет жəне мемлекеттік басқару мүдделеріне қарсы сыбайлас 
жемқорлық пен өзге де қылмыстардың ерекшелігі қоғамдық қауіпті əрекеттерді 
заңдарды сақтау жəне қорғауға міндетті адамдардың жасауында болып табылады. 

Сыбайлас жемқорлық қылмыстары екі жақтылықтың, яғни екі тұстың 
болуымен сипатталады: біріншіден, өзінің қызметтік жағдайын пайдаланушы 
мемлекет қызметкері, екіншіден, қызметтік мүдделеріне қарсы əрекетін өзінің 
пайдасы үшін қолданатын адамдар5.  

Аталған қылмыстардың кең таралуы мемлекет аппаратының сыбайластығы 
заң шығарушыны мемлекеттік қызмет жəне мемлекеттік басқару мүдделеріне 
қарсы сыбайлас жемқорлық жəне өзге де қылмыстармен күресуде қатаң шаралар 
қолдануына мəжбүрлейді.  

Мемлекеттік қызмет жəне мемлекеттік басқару мүдделеріне қарсы сыбайлас 
жемқорлық пен өзге де қылмыстармен күрес саласындағы заң шығарумен жəне 
өзге де құқық қолдану мəселелерін шешу «сыбайлас жемқорлық қылмыстары» 
мен «мемлекеттік қызмет жəне мемлекеттік басқару мүдделеріне қарсы өзге де 
қылмыстар» ұғымдарының мағынасы мен мазмұндарын түсінуді талап етеді, 
олардың анықтамасы заңда жəне заң əдебиеттерінде осы сұрақтарды қарастыруда 
бірыңғай көзқарастың болмауымен күрделене түскен. 

Сыбайлас жемқорлыққа қарсы  қылмыстардың субъектілері 
- Мемлекеттік қызмет атқаруға уəкілетті  адамдар 
- Оларға теңестірілген адамдар 
- Лауазымды адамдар 
- Жауапты мемлекеттік лауазым атқаратын адамдар. 
Лауазымды адамдарға - тұрақты, уақытша немесе арнаулы өкiлеттiк 

бойынша өкімет өкілі қызметін жүзіге асырушы не мемлекеттік органдарда, 
жергiлiктi өзiн-өзi басқару органдарында, сондай-ақ Қазақстан Республикасының 
Қарулы Күштерiнде, Қазақстан Республикасының басқа да əскерлерi мен əскери 
құрамаларында өкiмет өкiлiнiң мiндеттерiн жүзеге асыратын не 
ұйымдастырушылық-билiк етушiлiк немесе əкiмшiлiк-шаруашылық қызметтерді 
орындаушы. 

Қазақстан Республикасының мемлекеттік қызмет туралы заңына сəйкес 
мемлекеттік қызметті атқарушылар жатады. 

10-тақырып. 2015-2025 жылдарға Қазақстан Республикасының  
сыбайлас жемқорлыққа қарсы стратегиясы 

 
Біздің мемлекетімізде заманауи сыбайлас жемқорлыққа қарсы заңнама 

əрекет етеді, оның негізі болып «Сыбайлас жемқорлыққа қарсы əрекет ету 
туралы» жəне «Мемлекеттік қызмет туралы» заңдары табылады, бір қатар 
бағдарламалық құжаттар жүзеге асырылуда, мемлекеттік қызмет пен сыбайлас 
жемқорлыққа қарсы əрекет ету саласында функцияларды кешенді жүзеге 
асыратын арнайы уəкілетті орган құралған, сыбайлас жемқорлыққа қарсы əрекет 
ету саласында халықаралық əріптестік белсенді жүзеге асырылуда.  

Басқару лауазымдарын əлеуметтік тегіне жəне мүліктік жағдайына 
байланыссыз, қабілетті жəне кəсіби дайындалған тұлғалар орын алатын кездегі 
меритократия қағидаларында мемлекеттің əр бір органының жəне лауазымдық 
тұлғаның функциялары мен уəкілдігін нақты шектеу мен анықтауды қоса отырып, 
мемлекеттік қызмет жүйесі қалыптастырылған. 

Қазақстан əлемнің бəсекеге қабілетті ең дамыған 50 мемлекеттер санына 
кіруге мүмкіндік беретін азаматтардың өмір сүру деңгейін жоғарлату бойынша, 
ұлттық экономика өсімі, бизнесті жүргізу шарттарын, халықтың құқықтық 
сауаттылығын жəне əлеуметтік белсенділігін жақсарту, электрондық үкіметті 
еңгізу бойынша қабылданатын шаралар заңға бағынушылық мəдениеттің жəне 
жалпымен қабылданған сыбайлас жемқорлыққа қарсы тəртіп үлгілерінің 
қалыптасуы үшін барлық алғы шарттарды жасайды.   

Ұлттық экономиканың бəсекеге қабілеттілік мүмкіндігін жоғарлату сонымен 
қатар бизнестің даму жолында əкімшілдік тосқауылдарды жою бойынша бастапқы 
шараларды, Қазақстанда жұмыс істейтін отандық жəне шетел кəсіпкерлердің 
заңды мүдделері мен құқықтарын, сыбайлас жемқорлықтың кез-келген 
танытулардан тиімді қорғауды ұйғарады. 

Қазақстандық мемлекеттің алдындағы даму кезеңдерінде көпшілікпен 
танылған нəтижелерге қол жеткізілді, сыбайлас жемқорлыққа қарсы əрекет ету 
ісінде айқын оңтайлы үрдістер байқалды, оларды дамыту жəне күшейту еліміздің 
заманауи даму кезеңінде осы Сыбайлас жемқорлыққа қарсы стратегияның 
табысты іске асуының кепілі болады. 

Қазақстан ТМД елдері арасында, сыбайлас жемқорлық құбылысымен күресу 
механизмі мен негізгі қағидаларын, міндеттерін, мақсаттарын анықтаған 
«Сыбайлас жемқорлыққа қарсы əрекет ету туралы» Заңын бірінші қабылдаған 
мемлекеттердің бірі. 

2001 жылдан бастап сыбайлас жемқорлықпен күрес бойынша мемлекеттік 
бағдарламалар іске асырылуда, олардың шеңберінде сыбайлас жемқорлық 
танытулардың пайда болу себептері мен шарттарын жою бойынша нақты шаралар 
қабылданады. 

2015 жылдан бастап əрекет ететін «Мемлекеттік қызмет туралы» Заңы жəне 
2005 жылы Мемлекет басшысымен бекітілген Мемлекеттік қызметкерлердің ар-

намыс кодексі, меритократия, есеп беруге міндетті жəне ашықтық қағидаларында 
құрылған Қазақстанда кəсіпқой мемлекеттік аппараттың қалыптасуы үшін негізді 
құрады. 

Мемлекеттік қызмет пен сыбайлас жемқорлыққа қарсы əрекет ету саласында 
өзінде реттеуіш жəне құқық қорғау функцияларын біріктіретін арнайы 
мемлекеттік орган құралды. Ол тек қана мемлекеттік қызмет ету мен ұйымдастыру 
сұрақтарын жəне мемлекеттік аппараттың ашықтығын бақылауды реттеу ғана 
емес, сонымен қатар сыбайлас жемқорлықтың профилактикасы мен алдын алу, 
сондай-ақ сыбайлас жемқорлық қылмысты жасаған тұлғаларды қылмысты 
қудалау функцияларымен өкілеттік етілген.  

Жазаның бұлтартпастық қағидасы тиімді іске асырылуда. Сыбайлас 
жемқорлық іс-əрекеттерінде айыпталған шенеуніктер, қызмет орнына жəне 
беделіне қарамастан, заңның барлық қатаңдығына сəйкес жауапкершілікті 
тартады. Қылмыстық-құқықтық саясат қызметтегі тұлғалармен сыбайлас 
жемқорлық қылмыстарын жасағаны үшін қатал жауапкершілікті қамтамасыз етеді. 
Сыбайлас жемқорлық қылмыстары үшін қатал жауапкершіліктің қажеттілігі 2010 
ж-дан 2020 жылға дейін аралықта Қазақстан Республикасының құқықтық саясаты 
Тұжырымдамасымен қарастырылады.  

2020 жылға дейін аралықта құқық қорғау жүйесін келешекті жаңғыртудың 
мемлекеттік бағдарламасы жəне құқық қорғау органдарында кадрлық саясат 
Тұжырымдамасымен, құқықтық тəртіп органдарына сенім деңгейін жоғарлатуға, 
мінсіз тəртіппен жəне біліктіліктің жоғары деңгейімен айрықшаланатын 
қызметкерлерді қалыптастыруға бағытталған шаралар қарастырылған.  

Сот жүйесіне деген сенімді жоғарлатуға, азаматтардың заңды мүдделері мен 
құқықтарын қорғау ісінде оның рөлін күшейтуге ерекше назар бөлінеді. Судья 
корпусын қалыптастыру механизмін жетілдіру бойынша, электрондық сот ісін 
жүргізуді дамыту, оның ашықтығын жəне қол жетімділік деңгейін жоғарлату 
бойынша шараларды қабылдау. 

Ақпаратқа деген қолжетімділік кеңінен кеңейтілді, бұған электронды 
үкіметтің, сондай-ақ мемлекеттің жəне жеке құрлымдардың интернет-қорларының 
қалыптасулылары бойынша шаралар мүмкіндігін туғызды.   

Мемлекеттік органдардың веб-сайттары мен сенім телефондарын қоса 
отырып сыбайлас жемқорлық фактілері туралы азаматтарды кедергісіз 
ақпараттандыру үшін барлық шарттар жасалынды. Еліміздің инвестициялық 
тартымдылығын күшейту, оның бəсекеге қабілеттілік мүмкіндігін жоғарлату 
мақсатымен халықпен сапалы əрі тез мемлекеттік қызметтерді алуға, кəсіпкерлік 
қызметті қиындататын əкімшілдік тосқауылдарды түбегейлі жояды. «Мемлекеттік 
қызмет туралы» Заңын жəне «Рұқсаттар мен хабарландырулар туралы» Заңын 
қабылдаумен көрсетілетін мемлекеттік қызмет спасын жоғарлату үшін шарттар 
жасалынды, рұқсаттар мен лицензияланатын қызмет түрлері сандары күрт 
қысқарды. 

2.6. Аралас кафедралармен жұмыстық оқу 
      бағдарламаның келісім хаттамасы 

 
№ Пəн Тақыры

-бы 

Жұмыс 
бағдарламасы 
бойынша сағат 

көлемі 

Оқыту 
семестр  

 

 
Кафедра 

Кафедра 
бастығы-
ның қолы 

1. «Сыбайлас жем-
қорлыққа қарсы 
мəдениет жəне  
ІІО-дағы сыбайлас 
жемқорлыққа қар-
сы əрекет ету 
негіздері» 
 
 

1-10 90 7 Мемлекеттік-
құқықтық 
пəндер 

кафедрасы 
 

Қылмыстық 
құқық жəне 
криминология 
кафедрасы 

 
Қылмыстық іс 

жүргізу 
кафедрасы 

 
Əкімшілік 
құқық жəне 
ІІО-ндағы 
əкімшілік 
қызмет 

кафедрасы 

 

 


